
1 Almennt  

Fjarðabyggð hefur hug á að bjóða út rekstur og starfsemi skíðasvæðisins í Oddsskarði með það að 

markmiði að efla skíðaiðkun og auka aðsókn að svæðinu, í þágu íbúa, íþróttaiðkenda og 

ferðaþjónustuaðila 

Fjarðabyggð óskar því eftir tillögum frá áhugasömum rekstraraðila til að sjá um rekstur 

skíðasvæðisins í Oddsskarði.  

Rekstur svæðisins er boðinn út til allt að sex ára.  Um er að ræða rekstur á skíðasvæði Fjarðabyggðar 

í Oddsskarði, lyftum og búnaði og öllum þeim tækjum  tilheyra rekstrinum auk reksturs skíðaskála 

og veitingasölu.   

 

Fjarðabyggð áskilur sér rétt til að taka hvaða tillögu sem er eða hafna öllum.,  

Rekstraraðili sinnir rekstri skíðasvæðisins eftir nánari kröfum og í samstarfi við Fjarðabyggð. 

Rekstraraðili hefur að öðru leyti frumkvæði að rekstri skíðasvæðisins og nýtingu þeirra eigna og 

búnaðar sem tilheyra rekstrinum samkvæmt samningskaupalýsingu.  

 

Þessari lýsingu er ætlað að gera grein fyrir þörfum og kröfum sem Fjarðabyggð gerir til 

starfseminnar.  Ennfremur er þeim skilmálum lýst sem um tillögugerðina gilda og hvernig val á 

væntanlegum rekstraraðila fer fram.  

1.1  Verkefnið  

Óskað er eftir hugmyndum um rekstur skíðasvæðisins í Oddsskarði. 

Í samvinnu við Fjarðabyggð mun rekstraraðili taka þátt í uppbyggingu á starfsemi sem styður við 

rekstur skíðasvæðisins. Ástæða er til þess að vekja sérstaka athygli á því að Fjarðabyggð er opið 

fyrir nýjum hugmyndum í tengslum við rekstur svæðisins. Sjá kafla 2.1.  

Markmið Fjarðabyggðar er að nýta skíðasvæðið á sem fjölbreytilegastan máta fyrir samfélagið í 

Fjarðabyggð og skíðafólk. Rekstraraðili þarf að gera hópum og einstaklingum kleift að notfæra sér 

þá aðstöðu sem er á skíðasvæðinu,  innan þeirra marka sem reglur Fjarðabyggðar segja til um, hvort 

sem er í formi skemmtunar, fræðslu eða á annan hátt og skapa nýjum hugmyndum grundvöll innan 

skíðasvæðisins.  

Umsækjandi skal leggja fram tillögu að útfærslu verkefnisins með tilliti til þeirra lágmarkskrafna og 

óska sem settar eru fram í samningskaupalýsingu þessari.  

Samningstími er til reynslu til eins árs frá undirritun samnings, með heimild til framlengingar um 

allt að fimm ár, að undangenginni endurskoðun á innihaldi samnings. Starfsemin skal fylgja þeim 

lögum og reglugerðum sem að henni líta. 

1.2 Samningskaup  

Við val á rekstraraðila verður viðhaft samningskaupaferli.  

Umsækjandi gerir tillögu að lausn samkvæmt kröfulýsingu verkkaupa og birtir hugmyndir um verð.  

Rekstraraðili ákveður gjald og aðgangseyri að skíðasvæði á hverjum tíma.   

Tillögum skal skilað í lok tilboðsgerðarfrests sem er 15. ágúst  2015, sjá kafla 3.4. 

Fundað verður með hverjum umsækjanda fyrir sig þar sem gefin er endurgjöf á framsetta tillögu. 

Umsækjanda gefst síðan tækifæri á að breyta sinni tillögu og leggja fram á ný.  

Á grundvelli lausna og verðs, verður aðili valinn til að taka að sér reksturinn. 

2 Þarfir og kröfur um starfsemi 

2.1 Viðburðir, samvinna og sýnileiki 

Rekstraraðili hefur umsjón með rekstri skíðasvæðisins. Skíðaskáli og veitingaaðstaða skal vera opin 

á opnunartíma svæðisins og fyrir utan þann tíma eftir ákvörðun rekstraraðila.  Skilyrt er að svæðið sé 

opið hið minnsta frá 1. janúar og til 30. apríl þegar veður og aðstæður leyfa.  

Gert er ráð fyrir að rekstraraðili standi fyrir viðburðum á skíðasvæðinu. Jafnframt þarf rekstraraðili, 

eftir samkomulagi, að þjónusta móttökur og viðburði í skíðaskála. Rekstraraðili skal eiga gott 

samstarf við aðra aðila sem standa að viðburðum í Fjarðabyggð. Rekstraraðili þarf að halda skrá yfir 

fjölda gesta skíðasvæðisins á þar til gerðum eyðublöðum og skila auk þess greinargerð til 

Fjarðabyggðar á hverju vori um reksturinn.     

Gerð er krafa um sýnileika rekstraraðila með kynningum af ýmsu tagi, s.s. auglýsingum. 

Rekstraraðili skal taka þátt í þeim kynningum sem Fjarðabyggð stendur fyrir, eins og tilefni er til, 

starfsemi sinni til framdráttar. Rekstraraðili skal haga rekstri með þeim hætti að hann þjóni sem best 

mismunandi notendum svæðisins en það eru helst íbúar, skíða- og brettafélög auk ferðamanna. 

Óskað er eftir því að umsækjandi leggi fram lýsingu á því hvernig hann hyggst haga þeirri starfsemi 

og kynningu sem lýst er í þessum kafla. 

Rekstraraðili hefur heimild til að leigja skíðaskála undir fundi og til einstaklinga.  Rekstraraðila ber, 

eins og nokkur kostur er, að hýsa þá starfsemi sem einstök fyrirtæki, félög, félagasamtök eða 

einstaklingar óska eftir á skíðasvæðinu.   

Íþrótta- og tómstundafulltrúi, í umboði íþrótta- og tómstundanefndar, er tengiliður sveitarfélagsins 

við rekstraraðila, eftirlitsaðili eiganda og sér um úrlausn mála sem kunna að koma upp. 

 

Rekstraraðili ræður starfsmenn til vinnu á skíðasvæðinu sem hafi ásættanlega þekkingu, reynslu og 

þjónustulund til að sinna starfi á svæðinu. Á opnunartíma svæðisins er gerð krafa um að 

lágmarksmönnun á skíðasvæði sé með þeim hætti sem lög og reglur gera ráð fyrir.  

2.2 Veitingaþjónusta í skíðaskála 

Veitingaaðstaða verður almennt opin á opnunartíma svæðisins og fyrir utan þann tíma eftir ákvörðun 

rekstraraðila.   

Óskað er eftir að umsækjandi geri grein fyrir veitingarekstri í húsinu.     

3 Skilmálar  

3.1 Almennt  

Fjarðabyggð áskilur sér rétt til að hafna öllum tillögum og tilboðum sem berast í verkefnið á öllum 

stigum samningskaupaferilsins.  

Tengiliður verkkaupa vegna þessara samningskaupa er íþrótta- og tómstundafulltrúi í samvinnu við 

bæjarstjóra og fjármálastjóra.   

Leigutaki skal tryggja aðstöðu og rekstur, hjá viðurkenndu tryggingafélagi, vegna tjóna sem kunna 

að verða vegna reksturs leigutaka á svæðinu.  

3.2 Trúnaður 

Allir, sem á einhvern hátt koma að þessu verkefni af hálfu verkkaupa, munu skrifa undir 

trúnaðaryfirlýsingu við umsækjendur þar sem fullum trúnaði verður heitið vegna þeirra upplýsinga 

sem þeir kunna að fá um verkefnið og tillögur umsækjenda.  Eftirfarandi eru almennar leiðbeinandi 

reglur um samskipti fulltrúa verkkaupa (trúnaðaraðila) og umsækjenda (þátttakenda).  

Ef þátttakandi setur sig í samband við trúnaðaraðila skal trúnaðaraðilinn upplýsa þátttakandann um 

að hafa samband við tengilið og óska eftir fundi.  Á slíkum fundi verður rituð fundargerð.  

Ef trúnaðaraðili og þátttakandi hittast utan formlegra funda skulu þeir ekki ræða verkefnið þar sem 

trúnaðaraðilinn er bundinn þagnareið.  

Ef trúnaðaraðili er beðinn um gögn af þátttakanda sem eru opinber eða á heimasíðu hans skal 

trúnaðaraðila vera heimilt að verða við þeirri beiðni.  

Ef beðið er um gögn sem ekki hafa verið gerð opinber en þau eru þess eðlis að allir mega sjá þau 

skal trúnaðaraðili beina fyrirspurninni ásamt umbeðnum gögnum til tengiliðs.  Gögnin verða þá send 

öllum umsækjendum samtímis.  

Þegar samningskaupaferlinu lýkur er trúnaðaraðili ennþá bundinn þagnareið um tillögur þátttakenda.  

Drög að trúnaðaryfirlýsingu er að finna í kafla 5.  

3.3 Tillögur  

Umsækjendur skulu skila tillögum sínum í formi greinargerðar þar sem fram komi allar 

nauðsynlegar upplýsingar um lausn umsækjanda þannig að unnt verði að meta þær með hliðsjón af 

þeim atriðum sem fram koma í 2. kafla um þarfir og kröfur. Greinargerðin skal vera á íslensku.  

Í greinargerðinni skal leggja sérstaka áherslu á eftirfarandi: 

1. Lýsing á starfsemi og rekstrarfyrirkomulagi skíðasvæðisins. Í lýsingu skulu koma fram 

upplýsingar um reynslu og þekkingu umsækjanda og starfsfólks hans. 

2. Nöfn helstu aðstandenda og upplýsingar um starfsreynslu þeirra sem að rekstrinum koma. 

3. Koma skal fram hvernig rekstraraðili hyggst þjónusta helstu notendur skíðasvæðisins; íbúa, 

ferðamenn og Skíða- og brettafélag Fjarðabyggðar.  

4. Upplýsingar um tekjur og/eða kostnað Fjarðabyggðar vegna tillögu umsækjanda á 

ársgrundvelli.  Fram komi með hvaða hætti rekstraraðili hyggst haga aðgangseyri að 

skíðasvæðinu.   

Lögð er áhersla á að greinargerð sé skýr og með augljósar tilvísanir í þau atriði sem fram koma í 

2.kafla um þarfir og kröfur. Auk greinargerðar er umsækjanda heimilt að leggja fram fylgiskjöl með 

nánari upplýsingum um frekari starfssemi, búnað og aðra þætti.  

3.4 Skilafrestur 

Tillögum umsækjanda skal skilað í afgreiðslu Fjarðabyggðar Hafnargötu 2 730 Fjarðabyggð eigi 

síðar en 15. ágúst 2015.  Öll gögn skulu greinilega merkt „Skíðasvæðið 2015”  Farið verður með 

aðsendar upplýsingar sem trúnaðarmál.  

3.5 Vettvangsskoðun  

Umsækjendum ber að kynna sér aðstæður á skíðasvæðinu og afla frekari upplýsinga hjá verkkaupa.  

 

4 Ítarupplýsingar 

4.1 Lýsing á staðháttum 

Nánari upplýsingar hjá tengilið.  

4.2 Rekstrarkostnaður 

Rekstraraðili ber að greiða allan rekstrarkostnað svæðisins, þ.m.t. hita- og rafmagnskostnað, viðhald 

á búnaði, tækjum og húsnæði svæðisins. 

4.3 Kvaðir og réttindi 

Rekstraraðila er algjörlega óheimilt að gera nokkrar breytingar á svæðinu og skála án samþykkis 

Fjarðabyggðar. 

4.4. Lóð og landsvæði 

Samningur um lóð skíðasvæðisins er samkvæmt þinglýstum afnotasamningi frá 18. mars 1994 og 

þinglýstum leigusamningi frá desember 2004, við eigendur svæðisins.  Lóðin er í Sellátradal sem er 

hluti af landi Sellátra og Högnastaða.  Samningar og samskipti við landeiganda eru á ábyrgð 

Fjarðabyggðar.  

 

5. Búnaður í eigu Fjarðabyggðar sem fylgir skíðamiðstöðinni 

 

Sjá búnaðarlista. 

6. Trúnaðaryfirlýsing - drög  
  

Í tengslum við samningskaup um rekstur Skíðamiðstöðvarinnar, hefur undirrituðum aðila verið 

veittur eða kann að verða veittur aðgangur að trúnaðarupplýsingum sem varða samningskaupin.  

Okkur er ljóst að trúnaðarupplýsingarnar geta skipt miklu máli fyrir hagsmuni Fjarðabyggðar og 

þátttakendur í samningskaupaferlinu.  

Undirritaður gerir sér grein fyrir því að afhending trúnaðarupplýsinga, í hvaða formi sem er, til hvers 

sem er, gæti valdið Fjarðabyggð og þátttakendum tjóni.  Trúnaðarupplýsingarnar gætu m.a. varðað 

uppbyggingu starfsemi, tæknilegar útfærslur, útlitsleg atriði, kostnað og tilboðsupphæðir, tilhögun 

og skipulag framkvæmda, tímaáætlun svo og aðrar upplýsingar sem teljast vera sérstök eða almenn 

viðskiptaleyndarmál.  

Í samræmi við ofangreint lýsir undirritaður yfir því sem hér fer að neðan.  Yfirlýsingar undirritaðs 

eru óháðar því hvort einhver þátttakenda, eða sá þátttakandi sem trúnaðarupplýsingarnar stafa frá, fái 

samninginn;  

  

 1. undirritaður mun ekki afhenda, í hvaða formi sem er, trúnaðarupplýsingar, til aðila, 

einstaklings, fyrirtækis eða stofnunar. 

  

 2. undirritaður mun ekki nýta sér trúnaðarupplýsingarnar í viðskiptalegum tilgangi né öðrum 

tilgangi en þeim að framkvæma þau verk sem honum hafa verið falin í tengslum við 

samningskaupin. Undirritaður samþykkir að takmarka aðgang að trúnaðarupplýsingunum við 

þá starfsmenn sína sem nauðsynlega þurfa aðgang að þeim vegna framkvæmdar 

samningskaupanna.  

  

Um yfirlýsingu þessa gilda íslensk lög.  Allar deilur sem rísa vegna eða í tengslum við yfirlýsingu 

þessa skulu lagðar til úrlausnar fyrir Héraðsdóm Austurlands.  Undirritaður lýsir því yfir að hann 

falli frá öllum hugsanlegum kröfum um að Héraðsdómur Austurlands sé ekki hagkvæmur 

úrlausnaraðili vegna slíkra deilna.  

  

Dags.:  

  

Undirritun:  

   

Vottar að réttri dagsetningu,  

undirritun og fjárræði aðila:  

  

________________________________  

  

________________________________  


